ՀԻՄՆԱՎՈՐՈՒՄ
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության  կառավարության որոշման նախագծի ընդունման վերաբերյալ


1. Իրավական ակտի ընդունման անհրաժեշտությունը 
Ներկայացվող նախագծի նպատակը Հայաստանի Հանրապետության կառավարության 2023 թվականի դեկտեմբերի 28-ի N 2339-Լ որոշմամբ սահմանված միջոցառման (այսուհետ՝ միջոցառում) շրջանակներում անկանխիկ եղանակով վճարումներից կենսաթոշակառուներին հետվճար տրամադրելու միջոցառման շարունակականությունը 2025 թվականի հոկտեմբեր-դեկտեմբեր ամիսներին ապահովելու նպատակով անհրաժեշտ ֆինանսական միջոցների հատկացումն է:

1.1. Կարգավորման հարաբերությունների ներկա վիճակը և առկա խնդիրները
Միջոցառման իրականացման ժամկետ է սահմանվել մինչև 2025 թվականի դեկտեմբերի  31-ը: 
Միջոցառման շրջանակում տվյալ ամսում վճարման ենթակա հետվճարը հաշվարկվում է այդ ամսվան նախորդող ամսում կատարած անկանխիկ գնումների և վճարումների գործարքների 12%-ի չափով, բայց ոչ ավելի, քան 6000 դրամը: Հետվճարը վճարվում է (բանկին փոխանցվում է) յուրաքանչյուր ամիս՝ մինչև տվյալ ամսվա 25-ը։ 
[bookmark: OLE_LINK1]Կենսաթոշակառուներին հետվճար տրամադրելու համար Հայաստանի Հանրապետության 2025 թվականի պետական բյուջեով նախատեսվել է 12,432.0 մլն դրամ (տարեկան ճշտված ծրագիրը՝ 13,152.0 մլն դրամ), շահառուների թիվը՝ 280,000 (տարեկան ճշտված ծրագիրը՝ 350,000)։ 2025 թվականի հունվար-օգոստոս ամիսներին ծախսվել է տարեկան գումարի 78.9%-ը կամ 10,340.4 մլն դրամը, իսկ շահառուների միջին ամսական թիվը կազմել է 314,845։ 
2025 թվականի փետրվար-օգոստոս ամիսների միջոցառման շահառուների թվի ամսական աճը կազմել է 2.9 %, իսկ 1 շահառուի հաշվով հետվճարի գումարի փետրվար- օգոստոս ամիսների միջին ամսական աճը՝ 1.3 %։ 
Այս միտումները պահպանվելու դեպքում 13,152.0 մլն դրամը բավարար չէ հետվճարի գծով տարեկան ծախսերը հոկտեմբեր ամսից սկսած կատարելու համար։
Ըստ այդմ, հետվճար տրամադրելու միջոցառման շարունակականությունը 2025 թվականին ապահովելու նպատակով անհրաժեշտություն է առաջացել պետական բյուջեից հատկացնել լրացուցիչ միջոցներ։

0. Առկա խնդրի առաջարկվող լուծումը 
Հաշվի առնելով վերը նշվածը՝ առաջարկվում է ընդունել ներկայացվող նախագիծը։
 
2. Կարգավորման առարկան 
Ներկայացված նախագծով առաջարկվում է անկանխիկ եղանակով վճարումներից կենսաթոշակառուներին հետվճար տրամադրելու միջոցառման շարունակականությունը 2025 թվականի հոկտեմբեր-դեկտեմբեր ամիսների ընթացքում (առկա մնացորդը բավարար է օգոստոս-սեպտեմբեր ամսիների ծախսերը ֆինանսավորելու համար) ապահովելու համար Հայաստանի Հանրապետության 2025 թվականի պետական բյուջեով նախատեսված՝ Հայաստանի Հանրապետության աշխատանքի և սոցիալական հարցերի նախարարության Միասնական սոցիալական ծառայութանը հատկացված ֆինանսական միջոցների հաշվին հատկացնել 3,219.1 մլն դրամ՝ 1102 ծրագրի 12003 միջոցառման շրջանակներում: 
Հաշվարկները կատարված են 2025 թվականի հունվար-հուլիս ամիսների փաստացի ցուցանիշների հիման վրա։

1205-12029 
Տարեկան հաստատված բյուջեն՝ 12,432.0 մլն դրամ ճշված բյուջեն՝ 13,152․0 մլն դրամ:
	Ամսվա հ/հ
	Վճարման ամիսը
	Շահառուների թիվ
	Հետվճարի   գումար (դրամ)
	1 շահառուի հաշվով հետվճարի գումար (դրամ)

	1
	Հունվար
	289,813
	1,262,752,397
	4,357

	2
	Փետրվար
	286,341
	1,103,169,601
	3,853

	3
	Մարտ
	301,987
	1,216,620,303
	4,029

	4
	Ապրիլ
	315,274
	1,308,246,430
	4,150

	5
	Մայիս
	321,476
	1,324,335,021
	4,120

	6
	Հունիս
	329,787
	1,357,755,383
	4,117

	7
	Հուլիս
	334,742
	1,384,723,572
	4,137

	8
	Օգոստոս
	339,336
	1,412,845,192
	4,164

	
	Միջին
	314,845
	1,296,305,987
	4,116

	
	Ընդամենը
	
	10,370,447,899
	


2025 թվականի փետրվար-օգոստոս ամիսների միջոցառման շահառուների թվի ամսական աճը կազմել է 2.9 %, 1 շահառուի հաշվով հետվճարի գումարի փետրվար- օգոստոս ամիսների միջին ամսական աճը՝ 1.3 %։ 
Կանխատեսվում է, որ 2025 թվականի սեպտեմբեր-դեկտեմբեր ամիսներին շահառուների միջին ամսական թիվը կաճի ամսական շուրջ 2.1 %-ով, իսկ 1 շահառուի հաշվով հետվճարի գումարը կկազմի 4200 դրամ։ 
Այս ենթադրությամբ կանխատեսումների ընդհանուր պատկերը հետևյալն է՝
	Ամսվա հ/հ
	Վճարման ամիսը
	Շահառուների թիվ
	Հետվճարի   գումար (դրամ)
	1 շահառուի հաշվով հետվճարի գումար (դրամ)

	9
	Սեպտեմբեր
	346,330
	1,454,584,803
	4,200

	10
	Հոկտեմբեր
	353,468
	1,484,563,796
	4,200

	11
	Նոյեմբեր
	360,753
	1,515,160,655
	4,200

	12
	Դեկտեմբեր
	368,188
	1,546,388,117
	4,200

	Միջին սեպտեմբեր-դեկտեմբեր
	357,184
	6,000,697,370
	4,200

	Ընդամենը միջին տարեկան
	328,958
	16,371,145,269
	4,144


		Այսպիսով, տարեկան կտրվածով շահառուների տարեկան թիվը կանխատեսվում է շուրջ 329,000 (տարեկան ճշտված ծրագիրը՝ 350,000), տարեկան գումարը՝ 16,371.1 մլն դրամ (տարեկան ճշտված ծրագիրը՝ 13,152.0 մլն դրամ): 
2025 թվականի պետական ճշտված բյուջեով նախատեսված և առաջին 8 ամիսներին հետվճարի գծով փաստացի ծախսերի տարբերությունը (մնացորդը) կազմում է 2,781.6 մլն դրամ (13,152.0 - 10,370.4), որը կբավարարի 2025 թվականի  սեպտեմբեր ամսվա կենսաթոշակառուներին հետվճարն ամբողջությամբ  տրամադրելու համար: Մնացորդը բավարար չէ հոկտեմբեր ամսվա հետվճարը վճարելու համար։ 
Ըստ այդմ, 2025 թվականի հոկտեմբեր-դեկտեմբեր ամիսների ընթացքում միջոցառման ֆինանսավորումն ապահովելու համար անհրաժեշտ է հատկացնել լրացուցիչ 3,219.1 մլն դրամ  (16,371․1 մլն դրամ - 13,152.0 մլն դրամ): Հարկ է նկատի ունենալ, որ շահառուների ծրագրային թիվը հասանելի կլինի արդեն իսկ հոկտեմբեր ամսին, սակայն միջին տարեկան հաշվարկով շահառուների թվի ավելացում չի կանխատեսվում։  
Նախագծով առաջարկվում է պահանջվող գումարը հատկացնել Հայաստանի Հանրապետության 2025 թվականի պետական բյուջեով Հայաստանի Հանրապետության աշխատանքի և սոցիալական հարցերի նախարարության Միասնական սոցիալական ծառայութան  1102 ծրագրի 12003 միջոցառման շրջանակներում հատկացված միջոցների հաշվին: 
1102 ծրագրի 12003 միջոցառման գծով 2025 թվականի համար նախատեսվել է 298.6 մլրդ դրամ, ճշտված բյուջեն՝ 297.1 մլրդ դրամ։ 2025 թվականի հունվար-հուլիս ամիսների փաստացին կազմել է 167.6 մլրդ դրամ, որը կազմում է տարեկան բյուջեի 56.1%-ը, ճշտված բյուջեի 56.4%-ը։
Կանխատեսվում է, որ տարեկան սպասողականը կկազմի 288.0 մլրդ դրամ։
Այս տեսանկյունից խնդրո առարկա միջոցառման տարեկան ծրագրային ցուցանիշը 3.2 մլրդ դրամով նվազեցնելը գնահատվում է ոչ ռիսկային։
«1102. Աշխատանքային կենսաթոշակներ» ծրագրի «12003. Աշխատանքային կենսաթոշակների (տարիքային, հաշմանդամության, արտոնյալ պայմաններով, երկարամյա ծառայության, մասնակի, կերակրողին կորցնելու դեպքում կենսաթոշակների) տրամադրում միջոցառման պակասեցվող միջոցները հանգեցնում են արդյունքային ցուցանիշների փոփոխության: 
[bookmark: _GoBack]1102 ծրագրի 12003 «Աշխատանքային կենսաթոշակներ» միջոցառման գծով նախատեսված (իրավունք ձեռք բերած) 500990 կենսաթոշակառուների համեմատ հուլիսի 1-ի դրությամբ (վճարման ցուցակներ) 474974 կենսաթոշառուների թվի տարբերությամբ: Նախագծով նախատեսված չստացող կենսաթոշակառուների (5330) համար թվաքանակի՝ տարեկան ծրագրային ցուցանիշի պակասեցման հիմնական պատճառ է հանդիսանում Հանրապետությունից բացակայելը: 
Տարեկան հաստատված ճշտված բյուջեն է՝ 297,071.0 մլն դրամ, (8 ամսվա փաստացի ծախսին՝ 191,776.7 + 4 ամսվա ծախս՝ 96,640,0), տարեկան կանխատեսվող ծախսը կկազմի՝ 288,434,7 մլն դրամ, կանխատեսվող ծախսի ազատ մնացորդը կկազմի՝ 8,445.5 մլն դրամ:
Առաջարկվում է իրականացնել միջծրագրային վերաբաշխումներ (տեղաշարժեր) և տարեկան հաստատված գումարից նվազեցնել 3,219.1 մլն դրամ:
Սույն միջոցառման գծով մինչև տարեվերջ լրացուցիչ ֆինանսական միջոցների պահանջ չի առաջանա:

3. Իրավական ակտի կիրառման դեպքում ակնկալվող արդյունքը 
Նախագիծն ընդունվելու դեպքում անկանխիկ եղանակով վճարումներ կատարող կենսաթոշակառուներին հետվճար տրամադրելու գործընթացի իրականացումը 2025 թվականի հոկտեմբեր-դեկտեմբեր ամիսների ընթացքում ապահովելու համար Հայաստանի Հանրապետության 2025 թվականի պետական բյուջեով նախատեսված Հայաստանի Հանրապետության աշխատանքի և սոցիալական հարցերի նախարարությանը հատկացված ֆինանսական միջոցների հաշվին կհատկացվեն համապատասխան ֆինանսական միջոցներ: 

4. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ․ ծրագիր, ոլորտային և/կամ այլ ռազմավարություններ:
Նախագիծը բխում է Հայաստանի Հանրապետության կառավարության 2021-2026թթ. ծրագրի 4.6 գլխի 1-ին պարբերությունից, այն է՝ «Կառավարությունը քայլեր է ձեռնարկելու մինչև 2026 թվականը նվազագույն կենսաթոշակի և կենսաթոշակի միջին չափերը հավասարեցնել համապատասխանաբար պարենային և սպառողական զամբյուղների արժեքներին»:

5. Տեղեկանք
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեում ծախսերը չեն ավելանա:  

